
ЎЗБЕК ДАВЛАТЧИЛИГИДА РАМЗИЙ БЕЛГИЛАРНИНГ АҲАМЯТИ

Ўзбек давлатчилиги тарихида рамзий белгилар ва тамғаларни ўрганиш муҳим аҳамятга эга. Улар аждодларимизнинг иқтисодий ва ижтимоий ҳаётни ,турмуш маъданиятини ва санъатини ўрганишга, давлатлар ва сулолаларнинг тарихини ўрганишга ,тарихни ойдинлаштиришга хизмат қилувчи манбадир.

Масалан  қадимги давлат бирлашмаларидан бири Бақтрия ҳақида тўхталадиган бўлсак бу давлат манбаларда ,,Байроғи баланд ҳилпираб турадиганъъдеган тариф  билан тилга олинган .Бу эса Ўзбек далатчилигининг тарихи қадим даврга бориб тақалишини англатади. Байроқлардан ташқари ўрта асрларда туркий халқлар орасида туғ ,яловлар ҳам бўлган. Давлатчилигимиз тарихида тамғалар ҳам муҳим аҳамятга эга.Тамға туркий ва бошқа халқларнинг уруғ белгиси ҳисобланади.Маълумки қадим ва ўрта асрларда кўчманчи  ҳамда ярим кўчманчи халқлар от,туя ва йирик шохли молларга маълум бир белги тамға босган. Ҳар бир қабиланинг ўз махсус тамғаси бўлган. Улар шу тамғага қараб ўзларининг молларини таниганлар. Қанғлиларда икки хил тамға бўлиб, биринчи тўғри чизиқдан (/) иборат бўлган ва ,,қовурғаъъ ,,косовъъ ёки ,,алифъъ деб аталган. Бу хилдаги тамғалар ўзбек қороқалпоқ халқи таркибидаги қипчоқларда ,Оренбург губерниясида яшовчи қишлоқларда ҳам бўлган.Қанғлиларнинг иккинчи тамғаси ,,қўш алифъъ, ,,икки қовурғаъъ ,,ёки ,,қўш тамғаъъ(//) деб номланган. Қорақалпоқларнинг қўнғирот ва ўзбек қанғли уруғларидан бирининг номи ,,қўштамғалиъъ деб аталган [1] .

Тарихимизни ёритишда асосан иқтисодий воситаси сифатида зарб этилган тангалардаги маълумотлар ўз даври сиёсий, иқтисодий ва маданий ҳаётни ёритишда ўзига хос ўрин тутади.Жумладан уларда акс этган хукмдорлар исми ва унвони ,турли хил рамзий белгилар кўпроқ сиёсий ҳаётни ёритишга ёрдам берса иконаграфик ва палеографик жихатлари ,ясалиш техникаси метал тури ва бошқалар ўша даврдаги маданий-иқтисодий ҳаётни ўрганишга тасаввур қилишга ёрдам беради.

Тотемизм қадимги туркий халқларнинг ҳаётида ҳам муҳим аҳамият касб этган.Туркий қавмларда бўри билан боғлиқ илоҳий тушунчалар кенг тарқалган ва у муқаддас ҳайвон саналган. Туркий халқлар бўрига эҳтиром юзасидан ўз яловларини олтин бошли бўри тасвири билан безаганлар. Олтиндан ясалган бўри калласи тамғаси улар байроғида ҳам ўз аксини топган. Буюк Турк хоқонлиги давлати ўзининг рамзий белгиларини қабул қилган. Яшил байроқ ўртасида бўри боши тасвири тушурилган, байроқ эни бўйига нисбатан узунроқ бўлган.Оқ хуннлар ёки Кушонлар (милл.авв ИИИ аср милодий В аср) байроғининг ранги оқ рангда бўлиб, унинг олд томонида беш қиррали оч сариқ тусдаги юлдуз тасвирланган бўйи узун эни қисқа бўлган. Эфталийлар (В-ВИ асрлар) Кушонлар империясининг давоми сифатида оқ хуннлар давлати деб юритилган.

  
Ислом динини қабул қилган туркий халқларнинг давлат байроқларида айрим ўзгаришлар юз берган.Масалан Қорахонийлар давлатининг байроғи қизғиш-қўнғир рангли бўлган ва унда туғ шаклидаги ўқ тасвирланиб, қуйидан юқорига қараб ,,Мъъ ҳарфи каби учта шакл кетма-кет акс этган. Ботухон томонидан ташкил этилган Олтин Ўрда давлатининг байроғига оқ ранг танланган, байроқ ўртасида ярим ой остида лотинча ,,Мъъ шаклига ўхшаш шакл тасвирланган. Ғазнавийлар давлатининг байроғи тўқ яшил рангда бўлиб ,унинг юқори қисмида оч кулранг ярим ой белгиси тасвирланган .


Салжуқийлар давлатининг байроғи тўқ яшил рангли бўлиб байроқ ўртасида қанотини икки томонга ёйган икки бошли бургут тасвири тушурилган. Бургут олдида ўқланган ёй тасвири ҳам берилган. Хоразмшоҳлар давлатининг байроғи қора рангда бўлган [2].

Ватанимиз тарихида Темур ва Темурийлар давлати алоҳида ўрин тутади, Амир Темурнинг буюк салтанат ғояси табиийки, Соҳибқирон давлатининг рамз ва тимсолларида ўз ифодасини топган. А.Темур давлатининг бош девонида хизмат қилган ва унинг сафарларида доим қатнашиб юрган тарихчи Шарофиддин Али Яздий ва испан элчиси Руи Гонсалес де Клавихонинг гувоҳлик беришича Соҳибқироннинг давлат белгилари қуёш мовий осмон ва хайвонлар сардори шердан иборат бўлган. А.Темур давлатининг байроғи мовий рангда эди. Мовий ранг тириклик мазмуни акс этган мангу осмон ва обиҳаёт рамзидир [3]. 

